
Uunga siunnersuut: Erhvervsministeriap suliassaqarfigisaani, nunat tamalaat akornanni 

aningaaserinermik ingerlatsivinnut Kalaallit Nunaanni suliaqartunut immikkut 

akuersissuteqarnissaq pillugu inatsisissatut siunnersuut pillugu Inatsisartut 

aalajangiiffigisassaatut siunnersuut. 

(Aningaasaqarnermut Akileraartarnermullu Naalakkersuisoq) 

 

Siumumiik Naalakkersuisut qujaffingerusuppagut inatsisissatut siunnersuutaannut.  

Inatsisissatut siunnersuutip tunngavigisaa tassaavoq nunatta Europæiske Investeringsbankimut 
aningaasanik taarsigassat pillugit attartorsinnaanerup periarfissiissutigineqarnissa 
periarfissanngortikkumallugu nunatta EU-mi ilaasortaannginnerata malitsigisaanik. 

Allatut oqaatigalugu nunatsinni sanaartugassat annertuut malitsigisaannik 
attartortoqarsinnaanissaannut tunngasuupput. Tassa erngup nukinga atorlugu nunatsinni 
ineriartortitsinissamut atatillugu nukissiutit mingutitsinngitsut atorlugit sanaartornissat sinaakkutit 
naleqqussarnissaat matumani ingerlanneqarnissaannut aqqutit ilagalugu.  

Siumumiillu qujamassuutigeqaarput Nuummi kiisalu Qasigiannguit Aasiaallu akornanni erngup 
nukinganik pilersitsinissamut suliniutit Naalakkersuisut nangittumik ingerlammatikkit. 

Siumumiillu pingaartipparput suliniutit taamaattut ingerlanneqarnerani nunatsinni suliffeqarfinnut 
innuttaasuinullu annertunerpaamik iluaqutaanissaa pingaartillugu ingerlanneqarumaartut. Tassami 
suliniutit annertuut ilaat malittaajumaartussat soorlu Tasersiaq Tarsartuullu tasiata 
atorluarneqarnerisigut suliniutit nunatsinniit suliffeqarfinniit aamma suleqataaffigerusunneqartut 
ilisimagatsigit. 

Taamatut Siumumiit naatsumik oqaaseqarluta aningaasaqarnermut akileraartarnermullu 
ataatsimiisitaliamut ingerlateqqipparput.  

Qujanaq. 

Siumut 


